
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ-JUG

OPĆINSKO VIJEĆE

Broj:01-05-1-151/13.

Dana:01.02.2013.godine.

                 I   Z   V   O   D        I   Z         Z    A    P    I     S    N    I    K   A

Sa treće sjednice VI saziva Općinskog vijeća Doboj Jug koja je održana dana 31.01.2013. godine (četvrtak) sa početkom u 16 sati i 30 minuta u Sali Općinskog vijeća u Matuzićima.

Sjednici Vijeća prisutni su vijećnici :Škiljo Hasan, Begić Adin, Arnaut Emira, Hozić Eldin, Sprečo Enes, Šečić Hajrudin, Skulić Armin, Aličić Izudin, Skulić Fahir, Tukić Mirnes, Skulić Esmir , Avdić Nijaz i  Škiljo Nermin na sjednicu pristigao u 16 sati i 35 minuta.
Pored vijećnika sjednici Vijeća prisutni su :sekretar Vijeća Šahbegović Melisa, izvjestioci Didić Džemil, Hadžić Edin,  Aličić Afan,  sekretari obje MZ, novinari Miralem Begić i Kapetanović Fahrudin .
Predsjedavajući je istakao kako sjednici Vijeća zbog službenog puta ne prisustvuje načelnica općine.
Sjednicu je otvorio predsjedavajući Općinskog vijeća  i konstatovao da na sjednici prisustvuje 12  od 13 vijećnika,   što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća. Potom je predložio slijedeće    
A) USVAJANJE IZVODA IZ ZAPISNIKA SA DRUGE  SJEDNICE OPĆINSKOG VIJEĆA
B) VIJEĆNIČKA PITANJA 

Prije prijedloga i usvajanja dnevnog reda  predsjedavajući je otvorio raspravu po podtačkama.

A)  USVAJANJE IZVODA IZ  ZAPISNIKA SA DRUGE SJEDNICE OPĆINSKOG 
      VIJEĆA
Predsjedavajući je na raspravu i usvajanje stavio  Izvod iz zapisnika sa druge sjednice. 

Diskusije nije bilo, te je jednoglasno (12 glasova ZA) donesen slijedeći  

Z   A   K   LJ   U   Č   A   K

Usvaja se Izvod iz  zapisnika sa druge  sjednice Općinskog vijeća Doboj Jug.
Tekst Zaključka je sastavni dio zapisnika.
B) VIJEĆNIČKA PITANJA 
Vijećnik Mirnes Tukić je istakao da je dobio odgovor na  vijećničko pitanje, te je nakon toga kontaktirao bivšeg načelnika koji je rekao da je upoznao  načelnicu da je došlo do promjena uslova za kredit EIB-a, a vijećnici sa tim uslovima nisu upoznati.

Zatim je vijećnik Mirnes Tukić postavio slijedeća vijećnička pitanja:
1. Zbog čega je pozvata samo polovica Udruženja na sastanak povodom Martovskih svečanosti, 15. godišnjice Općine Doboj Jug i 20.godišnjice Bitke na Karušama?

2. Jeste li potpisali Izjavu o prihvatanju provedbe Ugovora o tehničkoj pomoći i centralizovanom nadzoru u sklopu projekta Watson PBiH?

Vijećnik Nermin Škiljo je pristigao na sjednicu u 16 sati i 35 minuta.
Nakon diskusija i usvajanja podtački predsjedavajući je predložio dnevni red za treću sjednicu.

U diskusiji o predloženom dnevnom redu učestvovali su vijećnik Hasan Škiljo koji je ispred Kluba vijećnika SDA predložio da se o tačkama 6. i 7. raspravlja u formi nacrta i vijećnik Izudin Aličić koji je predložio proširenje dnevnog reda sa dvije tačke i to:  „Razmatranje dinamike-faze realizacije kredita EIB-a, saglasnosti na izmjenu kriterija i procedura nadležnosti“, i „Stanje JKP „VIS“ i mjere za prevazilaženje istog sa aspekta a) rukovođenja i reorganizacije, b)nadzora (jer nema Nadzornog odbora) i c) stanja poslovanja i rad u ovog godini“ .   
Vijećnik Hasan Škiljo je istakao da je protiv razmatranja po ovim predloženim tačkama, jer su delikatne, nisu spremne, a imamo i stav da ono što se nije dogovorilo na Kolegiju ne ide na dnevni red, te da ove dvije tačke zavređuju posebnu pažnju.

Predsjedavajući je istakao da je inicijativa vrijedna pažnje, ali da je problem što načelnice neće biti ni slijedeće sedmice,pa da se o tome raspravlja za 15 dana, a sekretar Vijeća je istakla da se ne određuje rok, nego da se naredna sjednica održi u što kraćem roku, a što se tiče prijedloga vijećnika Škiljo Hasana da se o tačkama 6.i 7.raspravlja u formi nacrta smatra da nema potrebe jer su navedene Odluke već razmatrane na ranijim sjednicama.
Vijećnik Škiljo Hasan je ostao pri prijedlogu da se o tački 6. raspravlja u formi nacrta, a tačka 7.u formi prijedloga, što je i predlagač prihvatio.

Zatim se pristupilo glasanju po izmjenjenom  dnevnom redu, koji je jednoglasno (13 glasova ZA) usvojen   i glasi 

D N E V N I   R E D
1. Prijedlog Odluke o izmjeni Poslovnika Općinskog vijeća Doboj Jug.

2. a)   Prijedlog Rješenja o razrješenju predsjednika i članova radnih tijela V saziva Općinskog       

            vijeća.


b)  Prijedlog Rješenja o imenovanju predsjednika i članova radnih tijela VI saziva   

            Općinskog vijeća.

3. Prijedlog Odluke o općinskim administrativnim taksama i Prijedlog Odluke o komunalnim taksama.

4. a)  Prijedlog Odluke o visini prosječne tržišne vrijednosti 1 m2 građevinskog zemljišta   

           privedenog namjeni u I zoni na području općine Doboj Jug za 2013.godinu

      b)  Prijedlog Odluke o određivanju zona pogodnosti i načinu utvrđivanja tržišne    

            vrijednosti  nekretnina (zemljišta) na području općine Doboj Jug.

5. Prijedlog Odluke o imenovanju stručne Komisije za procjenu prometne vrijednosti nekretnina. 

6. Nacrt Odluke o izmjeni i dopuni Odluke o provođenju Prostornog plana općine Doboj Jug za period od 2005.- 2020.godine.

7. Prijedlog Odluke o uslovima izgradnje i postavljanja privremenih objekata u zoni obuhvata Regulacionog plana Poslovne zone Karuše.

8. Prijedlog Odluke o kriterijima, mjerilima i načinu finansiranja parlamentarnih grupa političkih stranaka u 2013.godini. 

Uz usvojen dnevni red donesen je i zaključak da se naredna sjednica sa predloženim tačkama od strane vijećnika Izudina Aličića održi u što kraćem roku.
AD-1. Prijedlog Odluke o izmjeni Poslovnika Općinskog vijeća Doboj Jug.

Uvodno obrazloženje je dala Melisa Šahbegović sekretar Vijeća, a u diskusiji je učestvovao vijećnik Izudin Aličić koji je istakao da podržava izmjenu Poslovnika, ali pokreće inicijativu da svako ko ima prijedlog za poboljšanje uslova za rad, a naročito da se o podnešenim inicijativama posebno raspravlja ili kao posebna tačka dnevnog reda, te da se isto predloži radi izmjene Poslovnika, nako čega je jednoglasno (13 glasova ZA) donesena slijedeća
O   D   L  U   K   A
o izmjeni Poslovnika Općinskog vijeća Doboj Jug.  

Tekst  Odluke  je sastavni dio zapisnika.

AD-2. a)   Prijedlog Rješenja o razrješenju predsjednika i članova radnih tijela V saziva  

                  Općinskog   vijeća.


b)  Prijedlog Rješenja o imenovanju predsjednika i članova radnih tijela VI saziva   

            Općinskog vijeća.

Uvodno obrazloženje je dala Melisa Šahbegović sekretar Vijeća po obadvije podtačke, a u diskusiji je učestvovao vijećnik Škiljo Hasan,nakon čega su jednoglasno (13 glasova ZA) donesena slijedeća
R   J   E   Š   E   NJ   A
o razrješenju predsjednika i članova 8 radnih tijela V saziva Općinskog vijeća.
i 

R   J   E   Š   E   NJ   A
o imenovanju predsjednika i članova 8 radnih tijela Općinskog vijeća. 

Tekstovi Rješenja su sastavni dio zapisnika.

AD-3. Prijedlog Odluke o općinskim administrativnim taksama i Prijedlog Odluke o  

           komunalnim taksama.
Uvodno obrazloženje je dao Džemil Didić i Melisa Šahbegović, a u diskusiji su učestvovali vijećnici Hasan Škiljo koji je istakao da je dobro što je predlagač prihvatio da primjena Odluke o komunalnim taksama bude od 01.01.2014.godine, te da bi ipak bilo dobro da ova odluka ide u formi nacrta, te da se usvaja na sjednici u septembru ove godine i Izudin Aličić je takođe istakao da bi ovu odluku trebalo razmatrati u formi nacrta.Predlagač je prihvatio  prijedlog vijećnika,  nakon čega je donesen zaključak da Odluka o općinskim administrativnim taksama bude u formi Prijedloga, a Odluka o komunalnim taksama u formi Nacrta.

Nakon usvojenog zaključka jednoglasno (13 glasova ZA) donesena je slijedeća
O   D   L  U   K   A

o općinskim administrativnim taksama
Tekst Odluke je sastavni dio zapisnika.

i slijedeći
Z   A   K   LJ   U   Č   A   K 

Usvaja se Nacrt Odluke o komunalnim taksama uz obavezu da se provede rasprava te da se do kraja septembra dostavi na Općinsko vijeće navedena Odluka u prijedlogu.
Tekst Zaključka je sastavni dio zapisnika.

AD-4.  a )  Prijedlog Odluke o visini prosječne tržišne vrijednosti 1 m2 građevinskog  

                   zemljišta  privedenog namjeni u I zoni na području općine Doboj Jug za   

                   2013.godinu

      b)  Prijedlog Odluke o određivanju zona pogodnosti i načinu utvrđivanja tržišne    

            vrijednosti  nekretnina (zemljišta) na području općine Doboj Jug.

U diskusiji je učestvovao vijećnik Izudin Aličić i Melisa Šahbegović, nakon čega je jednoglasno (13 glasova ZA)a  donesena slijedeća
O  D  L  U  K  A

a) o visini prosječne tržišne cijene 1 m2 građevinskog zemljišta privedenog namjeni u I zoni na području općine Doboj Jug za 2013.godinu.
b) o određivanju zona pogodnosti i načinu utvrđivanja tržišne vrijednosti nekretnina (zemljišta) na području općine Doboj Jug.
Tekst Odluka pod a) i b) su sastavni dio zapisnika.

AD-5. Prijedlog Odluke o imenovanju stručne Komisije za procjenu prometne vrijednosti  

           nekretnina. 

Uvodno obrazloženje je dala Melisa Šahbegović sekretar Vijeća, diskusije nije bilo ,  nakon čega je jednoglasno (13 glasova ZA) donesena slijedeća
O  D  L  U  K  A

o imenovanju stručne Komisije za procjenu prometne vrijednosti nekretnina. 

Tekst Odluke je sastavni dio zapisnika.
AD-6. Nacrt Odluke o izmjeni i dopuni Odluke o provođenju Prostornog plana općine Doboj  

           Jug za period od 2005.- 2020.godine.

Uvodno obrazloženje je dao Edin Hadžić , a u diskusiji je učestvovao vijećnik Hasan Škiljo i  Melisa Šahbegović sekretar Vijeća, nakon čega je jednoglasno (13 glasova ZA) donesen slijedeći
Z   A   K   LJ   U   Č   A   K 

I- Usvaja se Nacrt Odluke o izmjeni i dopuni Odluke o provođenju Prostornog plana općine Doboj Jug za period od 2005.-2020.godine.
II- Rok za provođenje javne rasprave je 30 dana.

Tekst Zaključka je sastavni dio zapisnika.
AD-7. Prijedlog Odluke o uslovima izgradnje i postavljanja privremenih objekata u zoni    

            obuhvata Regulacionog plana Poslovne zone Karuše.

Uvodno obrazloženje je dao Edin Hadžić, diskusije nije bilo, nakon čega je jednoglasno (13 glasova ZA) donesena slijedeća
O   D   L  U   K   A
o uslovima izgradnje i postavljanja privremenih objekata u zoni  obuhvata Regulacionog plana Poslovne zone Karuše
Tekst Odluke je sastavni dio zapisnika

AD-8. Prijedlog Odluke o kriterijima, mjerilima i načinu finansiranja parlamentarnih grupa 

            političkih stranaka u 2013.godini. 

U diskusiji je učestvovao vijećnik Hasan Škiljo koji je predložio  da se u članu 2. Odluke briše alineja 3., a da omjer u finansiranju bude tako da se 40%  sredstava raspoređuje jednako svim političkim strankama koje su dobile status parlamentarne stranke na općinskim izborima 2012.godine, a 60 % sredstava od ukupnog iznosa planiranog u Budžetu za 2013.godinu se raspoređuje korisnicima – parlamentarnim grupama u Općinskom vijeću, shodno broju vjećnika u pojedinoj parlamentarnoj grupi političke stranke, što je Džemil Didić ispred predlagača i prihvatio, nakon čega je sa 12 glasova ZA i 1 SUZDRŽANIM glasom donesena slijedeća

O   D   L  U   K   A
o kriterijima, mjerilima i načinu finansiranja parlamentarnih grupa  političkih stranaka u 2013.godini. 

Tekst Odluke je sastavni dio zapisnika.

Kako je dnevni red iscrpljen predsjedavajući Općinskog vijeća Doboj Jug je zaključio rad sjednice u 17 sati i 55 minuta.
 Sekretar Vijeća:                                                                Predsjedavajući Općinskog vijeća
Šahbegović Melisa,dipl.pravnik                                                        Adin Begić
Zapisničar:








Kotorić Almasa

